
Eksámen di 
esfuerso
(Ergometria)

Dòkter òf kardiólogo a pidi un eksámen 

di esfuerso. Nos sa yama un eksámen 

di esfuerso tambe un ECG di esfuerso 

òf ergometria. Durante e eksámen di 

esfuerso nos ta eksaminá ki influensia 

esfuerso físiko tin riba bo kurason.

Motibu di e eksámen

•	 Komprobá falta di oksígeno di  

e kurason.

•	 Determiná bo abilidat di  

esfuerso físiko.

•	 Determiná bo preshon di sanger 

durante esfuerso físiko.

•	 Detekshon di desbalansa di  

ritmo di kurason.

Preparashon

Bisti pañanan hanchu ku bo por move bon kuné. Bisti kèts 

òf otro sapatunan sólido ku kua bo por kana òf kore bon. 

Komo ku e eksámen di esfuerso por ta intensivo, bo por 

sinti bo slap òf por tembla despues. P’esei nos ta konsehá, 

partikularmente si bo ta un tiki mas grandi kaba, pa trese un 

hende hospital ku bo ku despues di e tèst por hiba bo kas 

bèk.

Sòru ku bo no a apliká loshon òf un otro krema na e kueru, 

pasobra elektrodo por laga bai e ora ei.

Bo por tuma bo remedinan manera di kustumber, a ménos ku 

e kardiólogo a palabrá algu otro ku bo. Tambe bo por kome i 

bebe manera di kustumber promé ku e eksámen di esfuerso. 

Tene kuenta sí pa no kome un kuminda pisá djis promé ku e 

tèst.

E eksámen

E eksámen di esfuerso ta tuma lugá riba un treadmill spesial. 

Un enfermero/a ta guia bo durante e eksámen. Lo pidi bo pa 

kita bo pañanan di ariba; muhénan por keda ku nan BH bistí.

E enfermero/a ta pega elektrodo riba e parti ariba di bo 

kurpa. E elektrodo aki ta konektá na un monitòr kaminda e 

kardiólogo ta sigui aktividat di bo kurashon. Durante e tèst di 

esfuerso lo midi bo preshon di sanger tambe.

Promé bo ta kana pa mas o ménos tres minüt den un ritmo 

trankil ku un subida chikitu. Lo midi bo preshon di sanger 

despues di kada tres minüt. Ta importante pa bo relahá bo 

brasa e ora ei. Despues di e midimentu di preshon di sanger e 

treadmill ta bai un tiki mas lihé i lo oumentá e subida. Lo ripití 

esaki kada bes; pues e kanamentu gradualmente ta bira mas 

pisá.

Ora e esfuerso ta bira muchu pisá i bo no por mantené e 

ritmo rekerí, lo para e tèst. E kardiólogo e ora ei ta para e tèst 

i e treadmill ta baha velosidat. Ta importante pa bo kana bon 

te final di moda ku bo ritmo di kurason i bo preshon di sanger 

ta haña tempu pa baha gradualmente. Si bo haña problema 

ku doló na pechu, rosea kòrtiku, òf otro kehonan, mèldu esaki 

mesora na e kardiólogo.

Na tur, e eksámen ta dura mas o ménos mei ora.

Despues di e tèst

Bo ta risibí e resultado durante bo sita di siguimentu, a 

ménos ku e dòkter ku ta atendé bo a palabrá algu otro ku bo.

